ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻ ՆԱԽԱԳԱՀԻ 2023 ԹՎԱԿԱՆԻ ՄԱՅԻՍԻ 22-Ի N 04-Ն ՀՐԱՄԱՆՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻ ՆԱԽԱԳԱՀԻ ՀՐԱՄԱՆԻ ՆԱԽԱԳԾԻ

1. Անհրաժեշտությունը
Նախագծի ընդունումը պայմանավորված է վերջին տարիներին գյուղական բնակավայրերում նկատվող բնակեցման կառուցվածքի փոփոխությունը՝ պայմանավորված ժողովրդագրական գործընթացներով, ներգաղթի/վերաբնակեցման ծրագրերով, ինչպես նաև անհատական բնակելի կառուցապատման կոմպակտացման անհրաժեշտությամբ։ 400 մ² նվազագույն շեմը մի շարք համայնքներում փաստացի սահմանափակում է հողերի արդյունավետ օգտագործումը և չի համապատասխանում առկա տարածական պայմաններին։

1. Ընթացիկ իրավիճակը և խնդիրները
[bookmark: _GoBack]Հայաստանի Հանրապետության քաղաքաշինության կոմիտեի նախագահի 2023 թվականի մայիսի 22-ի N 04-Ն հրամանով հաստատված ՀՀՇՆ 30-01-2023 «Քաղաքաշինություն. Քաղաքային և գյուղական բնակավայրերի հատակագծում և կառուցապատում» Հայաստանի Հանրապետության շինարարական նորմերի (այսուհետ՝ Նորմեր)» 6-րդ կետի 7-րդ ենթակետից համաձայն գյուղական բնակավայրերի բնակելի կառուցապատման գոտի է սահմանվում այն տարածքներ, որտեղ տեղակայվում են մեկ բնակարանով մինչև 3 հարկով (ներառյալ) առանձնատներ և քոթեջային տիպի բնակելի տներ 400-1200 մ2 և ավելի հողամասերով, որոնք, որպես կանոն նախատեսված չեն ակտիվ գյուղատնտեսական գործունեության համար։ Նշված ձևակերպումը գործնականում սահմանափակում է գյուղական բնակավայրերում անհատական բնակելի կառուցապատման հնարավորությունը այն դեպքերում, երբ հողամասերի մակերեսը փոքր է 400 մ²-ից։ Պետք է նշել, որ ներկայումս գյուղական բնակավայրերում առկա են բազմաթիվ հողամասեր, որոնց մակերեսը փոքր է 400 մ², սակայն գործող ձևակերպումը սահմանափակում է դրանց օգտագործումը բնակելի կառուցապատման նպատակով, ինչը խոչընդոտում է բնակելի կառուցապատման ծրագրերի իրականացմանը և տարածքների արդյունավետ օգտագործմանը։ Հողամասերի նվազագույն մակերեսի սահմանափակման հանելը հնարավորություն կտա համայնքներին առավել ճկուն իրականացնել բնակելի կառուցապատման ծրագրեր, խթանել երիտասարդ ընտանիքների բնակեցումը գյուղական բնակավայրերում, ինչպես նաև ապահովել մասնավոր ներդրումների ներգրավման առավել բարենպաստ պայմաններ՝ առանց լրացուցիչ ենթակառուցվածքային կամ ֆինանսական բեռի։ 
Փոփոխությունը կատարվում է «Հասկացություններ» բաժնում և չի ենթադրում քաղաքաշինական նորմերի սահմանված կառուցապատման պարտադիր չափորոշիչների, խտությունների, սահմանաչափերի կամ տեխնիկական պահանջների փոփոխություն։ 
2.1 Կապը ռազմավարական փաստաթղթերի հետ
· ՀՀ կառավարության 2021 թվականի մայիսի 13-ի N 749-Լ որոշում,
· ՀՀ կառավարության 2021 թվականի նոյեմբերի 18-ի N 1902-Լ որոշում,
· ՀՀ կառավարության 2021 թվականի ապրիլի 8-ի N 531-Լ որոշում,
· ՀՀ կառավարության 2023 թվականի դեկտեմբերի 28-ի N 2318-Լ որոշում։
Միաժամանակ հարկ է նշել, որ «Հայաստանի Հանրապետության քաղաքաշինության կոմիտեի նախագահի 2023 թվականի մայիսի 22-ի N 04-Ն հրամանում փոփոխություն կատարելու մասին» Հայաստանի Հանրապետության քաղաքաշինության կոմիտեի նախագահի հրամանի նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում փոփոխություններ չեն սպասվում։

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը
Նախագծի ընդունման արդյունքում կապահովվի քաղաքաշինական նորմերի կիրառման հստակությունը, կբարձրանա գյուղական բնակավայրերում բնակելի կառուցապատման հնարավորությունը, կապահովվի հողային ռեսուրսների առավել արդյունավետ օգտագործումը, կբարելավվի բնակավայրերի տարածական զարգացման գործընթացը։
